
3 UDALBATZARRA

Langabetuentzat
udal tasak
merkeago
Laburbilduz bi proposamen
onartu ziren astearte arratsal-
dean burututako maiatzeko
ohiko udal batzarrean. Bate-
tik, langabetuei eta hauen
familiei udal tasa eta zerbi-
tzuetan beherapen edota
hobariak ematekoa eta horiei
lotutako udal ordenantzak
aldatzeko PSE-EEk egindako
proposamena, aho batez; eta,
bestetik, Onkologikoa Osaki-
detzaren barruan txertatzeko
Bilduk egindako. Bestelako
gaiak ere izan ziren udal
ordezkarien artean.

4-5 ELKARRIZKETA

Rafa Diez:“Ezin
dugu aukera hau
pasatzen utzi”
Rafa Diez herritarra langileen
mugimenduan egindako lana-
rengatik ezaguna bada ere
zenbait garaitan diputatu izan
zen Gazteizko eta Madrileko
parlamentuetan eta Gober-
nuaren eta ETAren arteko
negoziaketetan parte hartu
zuen. Egun El Duesoko kar-
tzelan dago 2011ko irailean
Bateragune kasuko epaia
eman zutenetik. Hain zuzen
Konstituzionalak tramitera
onartu zituen aurreko astean
Bateragune auzia aztertzeko
presoek euren zigorraren
aurka ezarritako babes helegi-
teak. 

I. Batukada eguna ospatuko da

Lasarte-Oria dantzan
jarriko duen topaketa
izango da, bihar, Euskal

Herriko I. Batukada topaketa.
Dinbi Banda batukadako
kideek, Boris Nogales Kultu-
ra, Euskara eta Hezkuntza
batzorde buruak eta Juantxi
Ugarte kultur teknikariak
topaketa berezi hau aurkeztu
zuten asteartean. 

Boris Nogales, Kultura
zinegotziak azaldu zuenez,
“iaz hasi ginen lanean batu-
kada topaketa hau antolatzen.
Herriko Dinbi Banda taldea
hazi eta indartu den taldea
dela ikusirik, haiekin zerbait
egin nahi genuen. Horregatik
Batukada topaketa egitea pro-
posatu genien”.

Era honetara, “Udalaren
helburuetako batzuk ere bete-
tzen ditugu: kultura euskaraz
bultzatu eta herriko taldeen
partaidetza sustatu,” azpima-
rratu zuen.

Egitaraua
Estitxu Garmendia Dinbi Ban-
dako kideak aipatu zuenez,
“guk pozik hartu genuen pro-
posamena eta egun osoko

egitaraua prestatu dugu larun-
baterako”. 

Hiru izango dira herriko
batukadarekin batera gure
herriko kale eta auzoak errit-
moz beteko dituztenak, Gar-
mendiak azaldu legez,
Donostiako Taupada samba,
Errenteriako Zo-zongó! per-
kushow eta Gasteizko Beriba
samba eskola.

Eguerdian, 12:30etik
aurrera, taldeek auzo desber-
dinetan egingo dute euren
saioa. “Dinbi Banda Basaundi
auzoan izango da, erdialdean
Zo-zongó! ibiliko da, Sasoeta
auzoan, Taupada eta Zuma-
buru aldean Beriba”.

Semblante Andaluz elkar-
tean bazkaldu eta 17:00etan,
Atsobakar egoitzatik Okendo
plaza desfile koloretsu eta
erritmoz betea egingo dute
talde guztiek.

Honela, Okendo plazan,
17:30ean, hasiko da ekitaldi
nagusia. “Honetan talde
bakoitzak 20 edo 25 minutu-
ko emanaldia eskainiko du,”
aipatu zuen Dinbi Bandako
kideak.

Jarraipena
Era berean, Estitxu Garmen-
diak azaldu zuenez, ekimena-
rekin jarraitzeko asmoa du
Dinbi Banda taldeak. “Topa-
keta prestatzeko talde askore-
kin jarri gara harremanetan
eta interesa sortu du. Horre-
gatik, hurrengo urteetan
jarraipena izango du”. 

Horretarako maiatzeko
hirugarren larunbata hartuko
da erreferentzia modura,
“beraz, hurrengo urtean,
2014ko maiatzaren 17an
izango da Batukaden II. topa-
keta”.

Eskerrak
Hau guztiaz gain,  Dinbi
Banda eta Lasarte-Oriako
Udalak eskerrak eman nahi
dizkie, batetik Jalgune elkar-
teari eta bestetik Semblante
Andaluz elkarteari.

“Taldeek Jalgune elkarteko
gazteeen laguntza izango
dute auzoetan zehar eta Sem-
blante Andaluz-ek bazkaria
prestatuko du guztientzat,”
azaldu zuen Estitxu Garmen-
dia Dinbi Bandako kideak.

Bestalde, Okendo plazan,
egun osoan zehar ASPANOGI
elkarteko lagunak egongo
direla adierzi zuten, “ haien
lana ezagutzera emateko
karpa bat jarriko dute”.

Era berean, Dinbi Banda
batukadak herritarrak animatu
nahi ditu egun honetan parte
hartu eta taldeen erritmora
“aldakak mugitzera!”.

Bihar, Dinbi Banda taldearekin batera, Taupada samba, Zo-zongó! eta
Beriba taldeek herriko auzoak erritmoz beteko dituzte

Lasarte-Oriako Dinbi
Banda taldeak, Udalak
lagunduta, Euskal Herriko
I. Batukada eguna antola-
tu du. Bihar, egun osoz,
batukada ezberdinen
erritmora dantzatu ahalko
da gure herrian. Arratsal-
dean, 17:30ean,  ekitaldi
nagusia izango da Okendo
plazan.

Dinbi Bandako kideak, Boris Nogales Kultura zinegotzia eta Juantxi Ugarte Kultura teknikaria aurkezpenean.

Eskaintza  immobiliarioak
• Bi gela alokatzen ditut Sasoeta Auzoan. 270
euro dena barne. Harremanetarako zenbakia,
650 225 553.
• Pisukidea bilatzen dut, pisua konpartitzeko.
Lasarte-Oriako zentroan dago, handia eta
argitsua da eta interesa duena 647884278ra
deitu dezake.
• 20 metro karratuko trasteroa salgai 3000
eurotan, Sasoeta auzoan. Harremanetarako
zenbakia, 629 417 815.

Salerosketak
• Volkswagen California autokarabana 2,5 TDI
5 galgatakoa, westfalia, zuria. Modelo osatue-
na, 2002ko azaroan matrikulatua. 198.000 km.
Beti garajean gordea eta bere mantentze-
lanak arduraz eginak. Harremanetarako zen-
bakia, 650 422 607
• Sofa bat saltzen da 2,75 m. luze eta 92 zm.
zabal. Oso egoera onean dago. Harremaneta-
rako zenbakia 680 54 78 19 goizean 9:00eta-
tik 10:00etara deitu.

Lan-eeskariak
• Pertsona bat eskaintzen da adineko pertsonak
eta haurrak zaintzeko. 638 372 872 / 943 507 952
• Emakumea eskaintzen da goizetan zortzi
ordu lan egiteko. Sukaldean laguntzaile modu-
ra, garbitzaile edo pertsona adinduak zaintze-
ko prest. Harremanetarako, 633 750 443.
• Haurrak edota pertsona adinduak zaintzen
lan egingo nuke. Orduka ere bai. 696 27 96 25
• Neska arduratsua orduka edo interna
moduan lan egiteko prest. 663 692 672.

Azken aspaldi honetan, krisiak baz-
ter guztiak zipriztindu ditu. Krisia
heldu ez den txokorik ez da gera-
tzen, izurritearen gisa hedatu eta
zabaldu da denean, han eta hemen.

Murrizketen aroa dela esan dai-
teke, guraizez batzuk eta aizkoraka-
daz besteak. Non-nahi gertatu dira
kaleratzeak, enpresa handi zein txi-
kitan, soldata jaitsierak, desjabe-
tzeak, hezkuntza eta osasunean
murrizketak, etab.

Honek guztiak  gizakiongan du
eragin zuzena, gugan hain zuzen
ere, eta bada nahikoa motibo buru-
makur egoteko.

Ikusi besterik ez dago autobus
geltokia: bertako ilaran zain daude-
netatik gehienak, burumakur. Haur
parkeetan ere berdintsu: haurrak
jolasean dabiltzan bitartean, hainbat
guraso, burumakur. Kafetegietan,
dendetan edo kalean hara eta hona
dabiltzan asko ere, gazte zein
heldu, burumakur.

Baina ez da krisia burumakur
jartzen gaituen motibo bakarra.
Gure etxeetan, edo hobeto esanda,
gure patriketan sartu den gaitz
kutsakorra baino ez, sakelako tele-
fonoa, alegia.

Uneoro eta non-nahi ikus deza-
kegu norbait telefonoa eskuan, eta
bertara, burumakur. Mezuaren zain
agian, salbazioa Whatsapp bidez
iritsiko denaren itxaropenez.

Neure kabuz

Azoka txikia

Burumakur

Gorka Lasa

Jaiotzak
• Yaacub Teleimide Mustapha,maiatzaren 3an.

Heriotzak
• Miren Irune Legaz Medina,
maiatzaren 14an, 49 urte zituela.
• Joaquin Jaca Iturain, maiatzaren 13an
• Fernando Murgiondo Lasa,
maiatzaren 12an, 88 urte zituela.
• Martin Landa Zubiri, maiatzaren 11ean,
70 urte zituela.
• Julian Garcia Gomez, maiatzaren 9an,
81 urte zituela.

EGUNEKOAK: 09:00-22:00

Ostirala, 17
De Miguel, Kale Nagusia 32 943 371151

Larunbata, 18
Orue, Jaizkibel plaza 2 943 362652

Igandea, 19
Orue, Jaizkibel plaza 2 943 362652

Astelehena, 20
Rodriguez, Kale Nagusia 42 atzea 943 361774

Asteartea, 21
Gil, Kale Nagusia 24 943 361529

Asteazkena, 22
Acha-Orbea, Hipodromo et. 6 943 363549

Osteguna, 23
Urbistondo, San Frantzisko 1 943 366567

Farmazia Goardiak

GAUEKOA: 22:00-09:00, egunero
Aldabe, Perkaiztegi 8 

Hernani,Tel.: 943 336 022

Zorion agurrak Heriotzak Jaiotzak

Osasun Zentroa 943 007960
DYA 943 464622
Gurutze Gorria 943 363953
Udaltzainak 943 362442
Ertzaintza 943 288888
SOS Deiak 112

Larrialdi telefonoak

Erregistroa 943 376055
Euskarako Zerbitzua 943 376184
Kiroldegia 943 376182
Kulturetxea 943 376181
Gizarte Zerbitzuak 943 376179
KIUB 943 361605
Udal euskaltegia 943 361621
Muntteri AEK 943 372863

Udalaren telefonoak

Naike
Zorionak Naike! Tintin
tontoton titi tonton!
Topaketaren ondoren
ospatuko dugu! Dinbi
muxu pila

Zorion agurrak bidaltzeko 943 36 68 58, txintxarri@txintxarri.info edo 
txintxarri.info web orrialdeko formularioa erabili dezakezue.

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik. 

Iraia
Zorionak familiaren
partetik! Txokoma-
rrubizko muxu goxo
handi bat!

Ekaitz
Zorionak saltserito. Bi
muxu potolo, Lasarte-
ko eta Herrerako etxe-
ko guztien partetik.

Eneko  eta  Sara
Zorionak familia guztiaren partez. Oso ondo
pasa zuen egunean txokomarrubizko mila
muxu!

Izan
Zorionak txapeldun!
Muxu asko aita, ama
eta Aiararen partetik.

Esti
Zorionak Esti! Ospatze-
ko natila gozo batzuk
prestatu kaneli 
askorekin! 
Dinbi muxu pila

Maitane
Zorionak preziosa!!!
Bost muxu eta belarri-
tik bost tiroi zure fami-
lia guztiaren partez.

Allerru
Zorionak langileen
partetik, 20 urte
hauengatik!

Alain
Zorionak pottoki!
Txokomarrubizko
muxu goxo bat familia-
ren partetik.

Markel
Zorionak, pottoko,
June eta familiaren
partetik.

Eneritz
Zorionak Printzesa!!
Hamabi muxu Eñaut
eta familia partetik!!!

KULTURA
Ohitura eta berrikuntza “Uztartuz”
2012. urtean, Manuel Lekuona Kultur-etxean, “Izanak dirau,
1512” lana aurkeztu ondoren, ikuskizun berri batekin dator
Ibarrako Alurr dantza taldea, “Uztartuz”

Honetan dantzak, kantuak eta gure hizkuntzak, euskarak
izango dute protagonismoa. 

“Uztartuz” oinarri tradizionak batetik lanean hasi eta izae-
ra berritzailea duen lana da. Dantza tradizionala, dantza kla-
siko nahiz garaikidearekin bateratzen dute. 

Honela, tradizioan oinarrituriko koreografia eta musika
berritzaileak aurkeztuko dituzte. Eta Alurr taldeak azaldu due-
nez, atzera begirako unez betea dago ikuskizuna.  

Ikuskizuneko sarrerak salgai daude dagoeneko, lehiatilan
3,50 euro eta aurretik lasarteorisarean webgunetik erosita,
3,24 euro.

GIZARTEA
Atsobakarreko langileak greban
Atsobakarreko zaharren etxean bost eguneko greba deialdia-
rekin bat egin zuten orain aste batzuk eta egun sindikatuek
deitutako Greba Mugagabea burutzen ari dira. 

Lasarte-Oriako Atsobakarreko langileek deialdiarekin bat
egin dute txandakako lan uzteak eginez  “langile bakoitzaren
egoera ekonomikoak baldintzatutako erabakia da”.

Horretaz gain Aldundiak ezarritako zerbitzuekin betetzen
dela argitu du eta “egun batzuetan langile guztiak lanean dau-
dela ere suertatu da”. Hala ere, kexu dira euren enpresak azal-
dutako negoziaziorako gogo eskasarekin. Proposamenaren
oinarrian dira langileen soldatei KPIaren igoera aplikatzea eta
Madrilen onartutako erreforma ez aplikatzea. 

Era berean, protestak egiten jarraituko dutela jakitera eman
dute. Asteazkenean sinadura bilketa eta elkarretaratzea egin
zuten udaletxe aurrean, protesta eta ondoren langileen ordez-
karitzak udal ordezkariekin bilera izan zuen.

TASAK
Etxebizitzaren
zerga eta
Zaborren tasa
ordaintzeko epea
ireki da
Lasarte-Oriako Udaleko
Zergabilketa bulegoak jakitera ematen du 20013 urteko
Ondasun higiezinen gaineko zerga eta Zaborren tasa ordain-
tzeko epea ireki dela.

Tasak eta zergak helbideratu gabe dituzten zergadunen
ordainketa-gutunak maiatzeko bigarren hamabostaldian bida-
liko ditu Zergabilketa bulegoak 

Jasotzen ez duenak, edota beste aleren baten beharra due-
nak, Udaletxeko bigarren solairuan kokaturiko Zergabilketa
bulegora jo dezake edo 943 376187 telefono zenbakira deitu,
argibideren bat behar izanez gero.

Ordainketa Banku eta Aurrezki kutxetan egin daiteke, baita
www.lasarte-oria.org web orrian ere, Tramiteak on line - nere
ordainketa on line atalean.

Errexiboak helbideratuta dituzten herritarrei, berriz,
ordaindu beharreko kuota borondatezko epearen azken egu-
nean kargatuko da bakoitzak zehazturiko kontu korrontean,
hau da, 2013ko uztailaren 1ean.

Azken egun honetatik aurrera, ordaindu gabeko errezibo-
ak dagokion errekarguarekin, premiamenduzko prozeduraren
bitartez exijituko direla jakinarazten da.

Lasarte-Oria ere 18M Plazara

Lasarte-Oriako Herrirak
asteartean, M18 Plazara

ekimenaren berri eman zuen.
Eskainitako prentsaurrekoan,
Euskal Herrian bake egoera
justu bat eraikitzeko aukera
berriak zabalik daudela aipa-
tu zuten. Hala ere, “gatazka-
ren ondoriok askotarikoak
dira eta denek behar dute
konponduak izan”. 

Horregatik, Herriaren
ustez, gatazkaren ondorioz
preso eta erbestean dauden
herritarren egoeran arreta jarri
behar da bereziki, hauek Eus-
kal Herritik ehunaka kilome-
trotara sakabanatuak baitaude.
Eta egoera honek bai preso,
bai erbesteratu eta senideen-
tzat ere ondorio larriak dakar-
tzala azpimarratu zuten.

Eskaerak
Horregatik, presoen egoera
kontuan izanik, hainbat eskae-
ra egiten ditu Herrirak: preso-
en oinarrizko giza eskubideak

errespetatzea eta gaixotasun
larriak dituzten presoak libre
uztea; euskal presoak Euskal
Herriratzea eta espetxe zigo-
rren luzatzearekin amaitu eta
“de ipso” bizi osorako espetxe
zigorra suposatzen duten
legeen derogazioa.

Ekitaldiak
Lasarte-Oriako Herrirak jakin
arazi zuenez, aldarrikapen
hauei bultzada handia emateko
maiatzaren 18an mobilizazio

eguna izango da Euskal Herriko
herri guztietan eta Lasarte-
Oriak ere bat egingo du M18
Plazara ekimenarekin, “gure
herrian egoera hau bizi duten
hainbat preso daudelako”.

Honetarako, larunbata
arratsaldean 19:00etatik
aurrera, hainbat ekintza anto-
latu ditu Lodidibarrengo pilo-
talekuan. Mosaiko, pintxo
dastatzea eta edatekoak eta
erromeria izango dira presoen
eskubideak aldarrikatzeko.

Hainbat izan ziren herriko presoei babesa eman zieten herritar eta eragileak.

Aho batez onartu zuten alderdi guztiek, langabetuei hobari eta beherapenak aitortzeko proposamena. Marisa Zubiri falta zen batzarrean.

Tasa kenduko zaie langabeei

Jon ALTUNA IZA 

Maiatzeko ohiko udal
batzarrean hartu zen
lehen erabaki garran-

tzitsua, kale garbiketa, hiri
hondakinen bilketa eta beste
antzeko lan batzuetaz ardura-
tzen den FCC enpresarekin
Udalak duen hitzarmena luza-
tzea izan zen, Udal Gobernu-
ko Bildu, EAJ eta Hiritarren
Plataformako ordezkarien alde-
ko botoekin. 

Ana Isabel Prieto Zerbi-
tzuen Saileko arduradunak
azaldu zuenez, 1.053.805,49
euroko aurrekontua iazko ber-
dina da, enpresarekin nego-

ziatu eta lortu delako KPIaren
igoerarik gabe sinatzea.
“Horrela udalak 30.560 euro
aurreztuko ditu eta beste kon-
tratu zein kontzeptu batzuk
berrikusita beste 7.200, beraz
guztira ia 38.000 euro aurre-
ratuko ditu aurten Udalak”
esan zuen Prietok. 

Langabetuei laguntzak
Esan bezala, langabetuen fami-
liei hobariak emateari buruzko
PSE-EEren proposamena aho
batez onartu zen. Batez ere
hurrengo urtera begira Udal
Tasak berrikusi eta aldatu beha-
rra nabarmendu zuten alderdi
politikoetako ordezkariek.

Onkologikoa Osakidetzan
Urte bukaeran amaitzen da
Onkologikoak Jaurlaritzarekin
duen hitzarmena eta, horren
harira, Onkologikoa Osakide-
tzak sartzeko eskatuz Bilduk
egindako proposamenak onar-
tu zen Bildu beraren eta PSE-
ren botoekin. 

Aurretik, EAJren mozio
alternatiboa atzera bota zuten
bi alderdi horiek. Onkologiko-
aren 25 urteko lana aitortzeaz
gain, Jaurlaritzak Onkologikoa-
rekin azken 20 urteotan izan
duen hitzarmena berritzeko eta
Donostiako Unibertsitate Ospi-
talearekin elkarlana handitzeko
eskatzen zuen EAJk. 

Bilduren lau puntuko pro-
posamenean eskatzen da,
besteak beste, Onkologikoa
Osakidetzan sartzea eta Jaur-
laritzari horretarako beharrez-
ko epe, urrats eta plangintza
hasi dezala, eta Jaurlaritza
zein Kutxak ziurtatu dezatela
Onkologikoak orain arte izan
duen diru-hornidura trantsi-
ziozko epealdian.

Onkologikoa Osakidetzan txertatzeko eskatu dute Bildu eta PSEk

UDAL BATZARRA

Bi  proposamen  onartu  ziren,  astearte  arratsaldean,
maiatzeko  ohiko  udal  batzarrean.  Batetik,  langabetuei
eta  hauen  familiei  udal  tasa  eta  zerbitzuetan  beherapen
edota  hobariak  emateko  eta  horiei  lotutako  udal  orde-
nantzak  aldatzeko  PSE-EEEk  egindako  proposamena,  aho
batez;  eta,  bestetik,  Onkologikoa  Osakidetzaren  barruan
txertatzeko  Bilduk  egindakoa,  hau  EAJren  kontrako
bozka  eta  PPren  abstentzioarekin.

Asteazkenean Udalaren aurrean egin zuten elkarretaratzea Atsobakarreko langileek.

E l Duesoko kartzelan
dago Rafa Diez Usabia-
ga, 2011ko irailean Bate-

ragune kasuko epaia eman
zutenetik. Bitxia da, bere aito-

na egon zela Santoñako espe-
txe berberean preso, 1936ko
gerra garaian. Besteak beste,
kartzelara eraman duten arra-
zoiak, egin zioten epaiketa eta
kartzelako bizimodua kontatu
nahi izan ditu Rafa Diezek.  

Nola azalduko zenituzke zu
kartzelan egotearen arrazoiak? 
Irizpide politikoekin erabaki
dute. Juridikoki gure aurka
”eraiki” den akusazioa erabat
artifiziala izan da. Bazekizki-
ten gure apustu politikoaren

ardatzak, baina ez zitzaien
interesatzen eta bide berriak
oztopatzen saiatu ziren. 

Aurreko egoera politikoare-
kin oso eroso zeuden: ezker
abertzalea eta burujabetzaren
aldeko esparrua ilegalizazioa-
ren bidez neutralizaturik eta
EAJren nagusitasunari PP-PSOE-
ren “pintza” rekin erantzunez. 

2008-2009an bi zutabe lan-
tzen ari ginen, soilik bide politi-
ko demokratikoak sustatzea,
eta burujabetza zein aldaketa
sozialerako indar metaketa pro-
zesu berria abiatzea. Hori bal-
dintzatu nahi izan zuten
2009ko urriaren 13ko atxiloke-
tekin. Baina, ez zuten lortu.
Txostena prest, ezker abertzale-
ko “baratza” sozialean hazia
ereinda zegoen. 

Euskal Herriko eszenatoki
politikoan aukera berriak ireki
dira eta egoera erabat eraldatu
da. Hori da garrantzitsuena,
eta geure atxiloketarekin
saihestu nahi zutena. 

El Duesoko kartzela berberean
egon zen zure aitona, preso,
36ko gerra garaian, ezta?
Bai, aitona espetxe honetan
egon zen, denbora gutxi izan
bazen ere. Oso ospetsua eta
tristea izan zen, Santoñako
Itunaren ondoren ekarri zuten
ehunka euskal gudarirekin
batera. Beraz, barruan era-
man zituen, beste abertzale
askok bezala, guda hark utzi-
tako oroitzapen lazgarriak. 

Gainera, aitonaren iloba,
Bernardo Usabiaga Pikoketan
fusilatu zuten eta honen anaia
Marcelo, 21 urte egon zen
kartzelan. Orain 96 urte ditu. 

Herri honek orain etorki-
zun politiko, sozioekonomiko
eta kultural askea eraikitzeko
aukerak sortu baditu, Euskal
Herriaren eta langileriaren
alde ihardun diren belaunal-
dien arteko transmisioa eta
borroka izan dira gakoa. 

Aitonaren garaiko kartzelaren
ezaugarriak mantentzen al
dira, El Dueson? 
Espetxea oso zaharra da,
duela 107 urte eraikitakoa,
tontor txiki batean, itsasoa eta
Santoñako paduraren artean.
Orduko itxura mantentzen
du. Azaleraz zabala da, kilo-
metro batzuetako harresiez
inguratua. Horregatik, ezagu-
tu ditudan beste espetxeekin
alderatuz oso berezia eta des-
berdina da El Dueso. 

Hori bai, eraikinaren egitu-
ra, txaboloak, ateak, morroilo-
ak… aitonaren garaikoak dira.

Bera hemen egondakoa dela
jakiteak, aldi berean, inpresioa
eta harrotasuna sortzen dizkit. 

Laster bi urte beteko dituzu
kartzelan...
Hasieran egonezin gehiagore-
kin nenbilen, baina denbora-
ren poderioz ohitu egiten zara.
Burua eta gorputza zaintzeko
antolatzen dut eguneroko jar-
duna. Asko irakurtzen dut, beti
dago zerbait ikasteko: prentsa,
aldizkariak, artikuluak… tar-
tean, Txintxarri; Lasarte-Oriako
berriak hurbiletik ezagutzeko. 

Nolakoa da eguneroko bizitza?
Espetxean garrantzitsuena
eguna betea izatea da, denbo-
ra zama bihurtu ez dadin.

Niretzako oso garrantzi-
tsua da egun emankorra izan
dudala jakinda ohean sartzea.  

Zer inpresio jasotzen duzue
aldaketez bisitetan?  
Senideek hasieratik babes eta
laguntza osoa eskaini didate.
Etxekoek bazekiten zer pentsa-
tzen dudan eta zertan nenbilen
Arnaldo Otegi eta beste kidee-
kin, batez ere, LABeko idazka-
ritza utzi eta gero. Horregatik,
poz handia hartu dute Euskal
Herrian irekitako aro berriare-
kin eta hori irekitzeko egin
dugun ekarpenarengatik. 

Hori esanda, nabarmendu-
ko dut aro berri honek iraulke-
ta politikoa ekarri duela Euskal
Herriko eszenatokian, Iparral-
dean zein Hegoaldean. Den-
bora gutxian burujabetza eta
aldaketa sozialaren aldeko
indarrek babes zabala lortu
dute, eta gure herriaren eskubi-
de nazionalak eta sozialak
eskuratzeko aukera berriak
sortu dira. Egoera berri horren
aurrean, Espainiako gobernua
zuzentzen duen PP alderdia
erabat deseroso dago eta bere
ezintasuna ezkutatzeko euskal
presoak erabili ditu. 

Oztopo eta probokazio
guztien gainetik apustu berria
sakontzen eta gizarteratzen
jarraitu behar dugu, urratsak
eta aurrerapenak lortzeko. Eta
horretarako denon lana, ekar-
pena eta ilusioa ezinbestekoak
izango dira. Une historikoak
bizi ditzakegu. Ezin dugu
aukera hau pasatzen utzi! 

Gogorik berriz herria ikusteko?
Lasarte-Oria oso barruan dara-
mat. Gainera, militantzia sozial
eta politikoa, hainbat kezka
eta erronka, herritar askorekin
partekatu ditut gaztetatik.

Orain, ziegako bakarda-
dean, sarri oroitzen ditut iraga-
neko garaiak; hainbat pelikula
berriro ikusten ari naiz. 

Gainerakoan, azken urtee-
tan herrian aldaketa ikaraga-
rriak eman dira eta antzinako
xarma galdu du. Egin diren
gauza onen artean, trena
herrira berriro ekartzea izan
da onena, baina, zerumugan
laino beltzak ere ageri dira
inguruan ezarri nahi dituzten
proiektuak direla eta: erraus-
kailua, espetxea…

Nola bizi zenuen ETAk armak
uztea iragarri zuen unea? 
Espero banuen ere, erabakiak
sentimendu asko azaleratu
zizkidan. Oso ondo gogora-
tzen dut une oso berezi hori.
Hotzikara, malko batek ere
ihes egin zidan. Argi nuen une
historikoa zela eta gure
herrian aro berria irekiko zela. 

Hortik aurrera zer? Bagene-
kien bake prozesua garatzeko
zailtasunak izango zirela, Esta-
tuak oztopo eta aurkako jarre-
ra sendoarekin erantzungo
zuela, testuinguru berria politi-
koki aukera izan beharrean,
arazo bihurtzen zaiolako. 

Estatuak berez ez du inoiz
negoziatu nahi eta, orain ere,
egoera erabat aldatu arren, ez
dauka borondaterik. Horren
aurrean, Estatuaren jarreretan
eragiteko, geuk bidea egin
behar dugu. Beraz, herri beza-
la erantzuteko unea da. Nire
ustez, herri estrategi bati argi
luzeak jarri behar zaizkio. 

Kartzelan presoek aldaketarik
nabaritu al duzue? 
Ez da inolako aldaketarik
eman. Estatuak salbuespenezko
neurriekin jarraitzen du. Esta-

tuak presoen gaiaren “giltza”
gorde nahi du aro berria bal-
dintzatu ahal izateko. Hori
du bere arma bakarra. 

Azken hilabete hauetako
krisi garaian, nola ikusten
duzu langile borroka eta
sindikalgintza?
Ez gaude krisi ziklikoaren
aurrean sistemikoarenean
baizik. Sistema berak sabaia
jo du eta orain arte krisiak
gainditzeko erabilitako tera-
piek ez dute balio. Beste
eredu bat behar da. 

Burujabetza eta alda-
keta sozialaren

alde LAB
eta ELA
e l k a r -
l a n e a n  
aritzeko
unea da.

4-5 elkarrizketa

Kantabriako El Dueso kartzelan dago, sindikalista ohia, duela bi urte atxilotu zutenetik 
Rafa Diez-en aitona ere, hain juxtu, kartzela horretan egon zen 1936ko gerra garaian

“Aldaketa oztopatu nahi zuten”

Rafa  Diez,  langileen  mugimenduan  egindako  lanarengatik  ezaguna  bada  ere,  Euskal  Herriko
politikagintzan  pisu  handikoa  izan  da:  Zenbait  garaitan  diputatu,  Gazteizko  eta  Madrileko  par-
lamentuetan;  gainera,  Gobernuaren  eta  ETAren  arteko  negoziaketetan  parte  hartu  du.  Ezker
abertzalearen  baitan  ireki  den  hausnarketa  eta  bide  politiko  berriaren  bultzatzaile  nagusieta-
koa,  preso  dago  orain.  Hain  zuzen  ere,  Konstituzionalak  erabakiko  du  hori  ondorengo  asteetan,
duela  egun  batzuek  babes  helegitea  tramitera  onartu  baitzuen.  Diezen  ustez,  atxiloketa  eta
kartzelaratzeekin  bide  berria  oztopatu  nahi  zuten;  baina,  ez  dute  lortu,  Arnaldo  Otegik  dioen
bezala,  “transatlantikoa  biratzeko”  eta  aro  berria  sustatzeko  garaia  da.  

Rafa Diez Usabiaga LABeko Idazkari Nagusi Ohia

Herrian 30 urtean bizitako “pelikula”, berriro, ikusten ari da ziegako bakardadean.

“Atxiloketekin ez zuten Euskal Herriaren aukera
berririk baldintzatzerik lortu. Ezker abertzaleko
“baratza” sozialean hazia ereinda zegoen”

“Apustu berria sakontzen eta gizarteratzen segi behar dugu aurrerapenak
lortzeko. Denon lana, ekarpena eta ilusioa ezinbestekoak izango dira. 
Une historikoak bizi ditzakegu. Ezin dugu aukera hau pasatzen utzi!”

Elkarrizketa luzeagoa txintxarri.info webgunean

Arnaldo Otegiren “Argien
aroa” liburuari buruzko iri-

tzia eman digu Rafa Diezek:
Liburuaren edukiarekin erabat
ados nago, biok hausnarketa
eta ildo horiek partekatu eta
defenditu ditugu eta. Lizarra-
Garazi akordioaren garaitik,
batik bat, konfidantza handia
izan dugu elkarrengan. Kezka
eta erronka berdintsuetan aritu
gara harrez geroztik. 

Eskola zaharreko kideak
gara eta testuinguru politikoa
aztertzeko orduan, antzeko
printzipio eta eskemak izan
ditugu. Sintonia edo frekuentzia
berberean hitz egiten dugu. 

Hori bai, 2008-2009an
zenbat buruhauste, ahale-
gin… pasa eta burutu behar
izan genituen orain martxan
dagoen prozesua eragiteko. 

Une zailak eta konplexuak
gainditu genituen, berak
dioen bezala, “transatlanti-
koa” biratzeko eta aro berria
sustatzeko garaia  da.

Zuen epaiketa mediatikoa
izan zela iruditzen zaizu?
Epaiketa gogorra izan zen,
luzea eta tentsio handikoa.
Eremu politiko zein juridikoan
ondo prestatuta joan ginen
Entzutegi Nazionalera. Nabar-
mentzekoa da Iñigo Iruin abo-
katuak burutu zuen lana. 

Han, aurretik geneuzkan
susmoak bete ziren, argi geratu
zen ez zegoela zigortzeko
oinarri juridikorik eta aldez
aurretik definitua zegoela.
Epaiketan, hori bai, gure apus-
tu politikoa indartzeko lan egin
genuen. Eta hori lortu zen. 

“Transatlantikoa 
biratzeko aroa da”

Rafa Diez, LABeko idazkari izan zen 1996tik 2008ra.

“Juridikoki akusazio artifiziala izan da.
Ezagutzen zuten gure apustu politikoa, eta
bide berriak oztopatzen saiatu ziren”



6 kirolak 2013-05-17 txintxarri 1100

FUTBOLA
Larunbata 18

Zehaztu gabe
(Eibartarra -Trintxerpe)* -Texas
Lasartearra
I. Erregionala, kopa 1/4 kanporaketa

Michelin, 12:00etan
Ostadar-Aloña Mendi
Infantil Txiki, kopa 1/8 kanporaketa

Michelin, 15:30ean
Ostadar-Añorga 
I. Erregionala, igoera

Michelin, 17:15ean
Ostadar- Landetxa
I. Jubenila, kopa 1/4 kanporaketa

San Jose Obrero, Irun, 17:30ean
Mariño-Ostadar
I. Kadetea, kopa 1/4 kanporaketa

Igandea 19
Michelin, 10:30ean

Ostadar-Kostkas M.B.
2. urteko alebinak kopa, futbol eskola

Ubitarte,Andoain, 11:30ean
Euskalduna-Ostadar
Infantilen Ohorezko maila, kopa

Michelin, 17:00etan
Ostadar-Mondragon
Erregional Ohorezko maila

*Ostegunean jokatuko dute luzapena.

ARETO-FUTBOLA
Larunbata 18

Kiroldegia, 15:00etan
ISU Leihoak-Bide Bide Laskurain
Gipuzkoako Liga, final erdiak

HERRIKO TXAPELKETA-FINALA

Kiroldegia
17:00etan, Albañileria vertical-Ana eta Soi ile.

Kontsolazio finala
18:30ean, Buenetxea-Txindoki Finala

SASKIBALOIA
Larunbata 18

Karela kiroldegia, Orio, 11:00etan
Zast -Ostadar SKT
Kadete neskak, partehartzea. 
Udaberri saria 

Kiroldegia, 11:30ean
Landaberri (Txiki) - Comercial Zabala 
Infantil neskak, partehartzea.  
Udaberri saria

PILOTA
Ostirala 17

Igeldo, Donostia, 20:00etan
Igeldo-Intza
4 t’erdi, nagusiak. 
Udaberri Saria

Larunbata 18
Loidibarrengo pilotalekua, 13:00etan

Intza-Hernani
4 t’erdi, nagusiak. Udaberri Saria

Michelingo pilotalekuan, 16:00etan
Lasarte-Oria-Astigarraga
Herriarteko txapelketa joaneko partida

Urnieta, 16:00etan
Urnieta 2-Intza
Errendimendua, Infantilak. Udaberri Saria

SQUASHA
Astelehena 20 - Osteguna 23

HERRIKO TXAPELKETA

18:00etatik aurrera, txapeldun fase eta
kontsolazioko partidak

ATLETISMOA
Igandea 19

Donostia, 10:00etan
Herriko hainbat atletek Donostiako
Maratoi erdian eta 10 km. lasterke-
tan parte hartuko dute.

Zarautz, 10:00etan
Herriko hainbat atletek 10. Pagoeta
Mendi lasterketan parte hartuko dute.

Tolosa, 10:30etan
Landaberri eta Sasoeta-Zumaburu 
ikastetxeetako alebin mailako gaz

teek eskolarteko Gipuzkoako txa-
pelketa dute

IGERIKETA
Larunbata 18

Legazpi, 10:30ean eta 16:30ean
Buruntzaldea IKT-ko alebinek
Gipuzkoako txapelketa - Igerilari
osoa proba izango dute.

Igandea 19
Legazpi, 10:00etan eta 16:30ean

Buruntzaldea IKT-ko 2. urteko alebi-
nek Gipuzkoako XXX. Eskolarteko
Kirol Jokoetan parte hartuko dute.

ERRUGBIA
Ostirala 17

Kirol gunea, 19:30ean
Beltzak Ostadar Jalai eskolako maila
guztien entrenamendua.

Igandea 19
Gasteiz, 10:00etan

Gaztedi-Beltzak Ostadar Zarautz
Eskolarteko infantila

Asti, Zarautz, 12:00etan
Beltzak Ostadar Gure Etxea-ko
kadeteek lagunartekoa jokatuko dute.

Iruñea, goiza
Beltzak Ostadar Jalai eskolako alebin
eta benjaminek topaketa dute.

TXIRRINDULARITZA
Larunbata 18

Legorreta, 16:00etan
Bazpi Txirrindularitza eskolako eta
herriko jubenilek LVII Legorreta
proban parte hartuko dute.

Zumaia, 16:00etan
Bazpi Txirrindularitza eskolako
infantilek bakarkako Gipuzkoako
txapelketan izango dira.

Igandea 19
Biyak Bat elkartea, 08:00etan

Ostadar SKT-ko zikloturistek Goizueta
eta Leitza aldera dute irteera.

Ataun, 16:00etan
Bazpi Txirrindularitza eskolako eta
herriko kadeteek III Ataun Aia
Sarian parte hartuko dute.

BOLA-JOKOA
Larunbata 18

Hernani, 10:00etan eta 16:30ean
Ostadar SKT-ko bola-joko taldeak
Gipuzkoa txapelketa jokatuko du.

K I R O L A G E N D A . -

Nerea EIZAGIRRE

Buenetxea eta Txindoki
izango dira, aurten ere
aurrez aurre Ostadar

SKT-k antolatzen duen herriko
areto-futbol txapelketan. Txin-
dokik iazko arantza kendu
nahi du; Buenetxeak, aldiz,
txapela eta ikurriña bere
eskuetan mantendu.

Partida arratsaldeko,
18:30ean hasiko da. 

Kontsolazio finala
Baina final handiaren aurre-
tik, areto-futbola ikusteko

aukera izango da, kontsolazio
finala eta Jalgune elkarteko
gaztetxoen partida izango
baitira.

Arratsaldeko 17:00etan
emango zaio hasiera kontso-
lazio txapelketako azken par-
tidari. Honetan Albañileria
vertical eta Ana eta Soi ilea-
paindegia taldeen arteko nor-
gehiagoka izango da.

Ostean, 18:00ak aldera,
Jalgune elkarteko gazteen
txanda izango da. Hauek txa-
pelketan parte hartu duten
jokalariez osatutako talde
baten aurka jokatuko dute.

Sariak
Eta final handia hasi baino
lehen, Ostadar SKT-k Auzola-
gun eta Kirolari onena sariak
banatuko ditu.

Aurten Auzolagun saria
Sahararen lagunak elkarteari
emango diote, gure herrian
Saharako herritarren egoera
jakitera eman eta herri horren
alde egiten dituzten ekimenak
direla eta.

Bestalde, Kirolari onena
saria, Asier Sagasti judokaren-
tzat izango da. Aurten egin
duen denboraldi pargabea
aitortuz.

Kontsolazioan,Albañileria vertical eta Ana eta Soi taldeen partida
Sahararen lagunak elkartea eta Asier Sagasti judoka dira sarituak

Buenetxea eta Txindoki berriro

Lasarte-Oriako kirolde-
gian bihar arratsaldean
areto-futboleko jaialdi
handia izango da, herri-
ko txapelketako finalak
jokatuko baitira. Final
handiaren atariko beza-
la, kontsolazio finala,
Jalgune elkarte eta txa-
pelketako jokalarien
arteko norgehiagoka,
Auzolan eta Kirolari
onena saria izango dira.

A R E T O - F U T B O L A . -

Txindoki eta Buenetxeak jokatuko dute aurten ere finala. Partida interesgarria izango da.

L A B U R R A K . -

Astigarragak pilotako herri artekotik kanpo
utzi du Lasarte-Oria
Lasarte-Oriak Astigarragaren aurka jokatu zuen Herri Arteko
pilota txapelketako joaneko jardunaldia, igandean. Astigarragak
ez zion aukerarik eman herriko taldeari eta hiru partidak galdu
zituzten. “Bagenekien talde ona zuela eta ederki erakutsi du,”
adierazi digu Joxe Felix Solano taldeko arduradunak.

Kadete mailako bikoteak, Iagoba Mendizabal eta Eneko
Sarasola osatutakoak ezin izan zuen ezer egin Astigarragako
bikotearen aurka. 22-4 izan zen emaitza.

Aritz Solano eta Ander Rekondo jubenilek ederki jokatu
zuten eta lan handia egin arren 22-13 galdu zuten.

Senior mailan, berriz, Aritz Urkia eta Mikel Elolak ederki
borrokatu ziren hasieratik. Partida berdindua zirudien, baina
18-16 zeudela, “partidaren gogortasunarengatik Mikel Elolaren
eskuak txarrera egin zuen eta azkenean, 22-16 gailendu zen
Astigarraga”.

Etorriko partida larunbatean 16:00etan izango da Michelin-
go pilotalekuan. “Kanporaketa galdua dago. Hala ere, partida-
ren bat irabazten saiatu gara,” aipatu du Solanok.

Futbol taldeek kopa txapelketan aurrera
Texas-Lasartearra taldeko erregionalak eta Ostadar SKT-ko jube-
nil eta kadete taldeek kopa txapelketan aurrera egin dute.
Larunbata arratsaldean, hiru taldeek final zortzirenetako partida
jokatu eta garaipena lortu zuten.

Bi partida interesgarri ikusi ahal izan ziren Michelingo
zelaian. Lehenik, Ostadarreko kadeteek nagusitasun osoz Her-
nani garaitu zuten, 3-0. Eta ordu batzuk beranduago, Texas-
Lasartearrakeko mutilek Zestoa lehiaketatik kanpo utzi zuten,  4
eta 2 irabazi ostean. 

Ostadarreko jubenilek, berriz, Eibarren jokatu zuten kanpo-
raketa Eibartarrak taldearen aurka. Partida husna bukatu zen
arren, penaltietan, 5-4 lortu zuten txartela Joxe Pikabearen
mutilek.

Era berean, Ostadarreko Infantil Txiki taldeak ere kopa txa-
pelketarako azken faserako txartela eskuratu du. Lehen faseko
azken partidan Euskaldunaren aurka bana berdindu eta bere
multzoko bigarren postua lortu zuen.

Bestalde, Ostadarreko neskak kopatik kanpo geratu dira,
Urolaren aurka 4 eta 1 galduta.  

Lasarte-Oria
Zinea
MANUEL LEKUONA KULTUR-ETXEA
Igandea 19, 17:00etan
Haurren zinea atalean, “Oz, un mundo
de fantasía”  filma ikusgai izango da.
Sarrera, leihatilan 3,60 euro; internet
bidez, 3,18 euro. Gaztelaniaz.

Igandea 19, 19:30ean
Helduen zinea atalean, Quentin Taran-
tinoren “Django desencadenado”
filma ikusgai izango da Okendo Zine-
ma taldearen eskutik. Sarrera, leihati-
lan 5,85 euro; internet bidez, 5,30
euro. Gaztelaniaz

Musika
JALGI KAFE-ANTZOKIA
Ostirala 24, 22:30ean
Zarautzko Perlak taldeak bere pop-rock
eta punk doinuak eskainiko ditu. Tal-
kaL!ve Olatu talka Donostia 2016 eki-
menaren barruko ekintza.

ABEND KAFE-ANTZOKIA
Ostirala 24, 23:45ean
Donostiako Kudai eta Etxebarriko Niketz
taldeen kontzertua. Euskal Metal eta
rocka entzuteko aukera izango da.
Sarrera aurretik 5 euro, leihatilan 7 euro.

Dantza
MANUEL LEKUONA KULTUR-ETXEA
Larunbata 18, 20:00etan
“Uztartuz lana” aurkeztuko du estrei-
nekoz Alurr dantza taldeak. Internet
bidez, 3,24 euro; leihatilan, 3,50 euro.
Ostirala 24, 20:00etan
Organik dantza antzerki taldeak “Incor-

pore sano” lana aurkeztuko du. Interne-
ten sarrera, 5,4 euro. Eusko Jaurlaritzako
Dantza bultzatuz zirkuituko ekitaldia.

Erakusketa
JALGI KAFE-ANTZOKIA
Asteartea 7-Ostirala 31
Estudio del Pintor ikasleen margolanak
ikusgai izango dira.

MANUEL LEKUONA KULTUR-ETXEA
Asteazkena 8-Ostirala 17
Lasarte-Oria Auzo elkarteko margo eta
marrazki ikasleen lanak ikusgai izango
dira, 18:00etatik 21:00era.

Andoain
Antzerkia
BASTERO KULTURGUNEA
Larunbata 17, 20:30ean
Kukuka-k “Sahara, isiltasunaren aho-
tsak” antzezlana eskainiko du. Sarrera
aurretik, 3 euro; lehiatilan egunean, 5
euro. Hurria Sahara elkarteak antolatuta.

non zer 7

Agenda

Herritarren txokoa

Larunbata 18, egun osoa, Lasarte-Oriako kaleak eta Okendo plaza

Euskal Herriko Igo batukada Topaketa
izango da Lasarte-Orian. Eguerdian,
12:30etatik aurrera Donostiako Taupada
Samba, Errenteriako Zo-Zongó!, Gasteiz-
ko Beriba Samba eskola eta Lasarte-Oria-
ko Dinbi Banda batukadek haien
erritmoa erakutsiko dute Lasarte-Oriako
auzoetan barrena. Ekitaldi nagusia
17:30ean izango da Okendo plazan. Ber-
tan talde bakoitzak 20 edo 25 minutuz
saiotxo bat egingo du. Aurretik desfilea
izango da Atsobakar auzotik aterata.

Dantzarako erritmoa

Oztabide elkarteko bilera
Oztabide elkarteak Arrambide eta
Oztaraneko bizilagunei jakinarazten
die, maiatzaren 18an, larunbata goi-
zeko 11:00etan Oztabide elkarteko
lokalean, Oztaran ikastetxearen atze-
kaldean, bilera dagoela .

60ko kintoen afaria
Abend jatetxean ospatuko da maia-
tzaren 25an 60ko kintoen afaria.
Informazio gehiagorako interesatuek
943 370980 telefonora deitu (Maria
Luisa).

Islada Ezkutatuak taldeak  testi-
gantzak behar ditu

Maiatzaren 22an 75 urte beteko dira
Ezkaba mendian, Iruña inguruan
dagoen San Cristobal fuertetik 800
presoren ihesaldia gertatu zela. 

Islada Ezkutatuak taldea jakinaren
gainean dago presondegi horretan
lasarteoriatar bat baino gehiagok
jasan behar izan zuela hango bizimo-
du latza. 

Oroimenaren alde lan egiten ari
den taldeak dei egiten die presondegi
horretan egon ziren senitarteko edo

ezagunen bat duten herritarrei haie-
kin harremanetan jar daitezen. Asmoa
kasuak ezagutu eta zerrenda bat osa-
tzea da. Lasarte-Orian denboraldi bat
bizitako edo eskualdean bizitako per-
tsonen testigantzak ere jasoko dituz-
te.

Honetarako 695 756 565 zenbaki-
ra deitu behar dute.

Mus txapelketako afaria
Lasartearra elkartean

Lasartearra elkarteak antolatzen duen
XXXVI. Mus txapelketako afaria ekai-
naren 1ean, larunbata, izango da.
Ohikoa den legez, elkarteko kide eta
lagunek parte hartu ahalko dute afari
honetan. 

Afari gozoa dastatu nahi duten
herritarrek maiatzaren 28ra arte,
egun hau barne, dute Lasartearra
elkarteko egoitzan, Erribera kalea 10
atzea, izena emateko.

Sos del Rey Catolico-ra irteera
Biyak Bat elkartekoek hilabete hone-
tan Sos de Rey Catolico-ra irteera
antolatu du. Bertan, herrixkako erdi
aroko kaleetatik barrena ibili eta San

Esteban eliza eta Sada-ko jauregia
bisitatuko dituzte. 

Txangoa maiatzaren 23an izango
da eta autobusa goizeko 8:30ean ate-
rako da elkarte aurreko geltokitik.

Irteerak 35 euro balio ditu elkarte-
ko bazkideentzat eta 40 bazkide ez
direnentzat. Izena ematea astelehe-
nean hasiko da  10:30etik 12:30era.

Musika eskolako aurrematrikula 
Lasarte-Oriako Udal Musika Eskolan
aurrematrikula egiteko azken eguna
da gaur. 

Musika eskolak eskaintza zabala
du, haurrentzako txokoak, hizkuntza
musikala, armoria, abesbatza, instru-
mentu ugari eta helduentzako taldea. 

Eta aurten gainera txistua edo esku
soinua instrumentu bezala aukeratzen
duten herritarrek %20ko beherapena
izango dute prezioan. 

Aurrematrikula Manuel Lekuonan
egingo da 09:00etatik 13:00etara eta
aipatu legez, gaur maiatzaren 17a
amaitzen da epea. 

Kultura sailak gogora arazten du,
derrigorrezkoa dela aurrematrikula
egitea plaza izateko.

Galdutako gauzak
Udaltzainek jakitera eman dutenez,
gauza hauek daude jasota, hiru ordu-
lari, hiru betaurreko graduatu, patine-
te bat, bi mugikor, bi pultsera eta
eraztun bat.

Gauza hauen jabeak direla egiazta-
tzen duten herritarrek, hilabeteko
epean jaso behar dituzte Udaltzainen
Bulegoan, goizez 09:00etatik
13:00etara.

Uztaro Kooperatiba
Badira urte batzuk Uztaro
Kooperatiba Lasarte-Orian martxan
hasi zenetik. Kooperatibaren xedea
janarien kontsumo arduratsu bat iza-
tearena da, bertakoa eta ekologikoa.

Lasarte-Oriako eremua elikatzen
duen baratza, Beizaman kokatua
dago. Astelehenero, Danok Kide
elkarteko lokalean banatzen dira
barazki eta frutak, garaian garaikoak
eta ekologikoak.

Kooperatiba honen proiektua gus-
tuko dutenentzat ateak zabalik dituz-
tela jakitera eman dute Uztarokoek.
Informazio gehiago eskuratzeko uzta-
rolasarteoria@hotmail.com helbidean.

Zuen oharrak jarri, kexak adierazi edo eskutitzak argitaratzeko: 
Geltoki kalea, 4 943 366858  txintxarri@txintxarri.info



Aztiker enpresako Susa-
na Martinez eta Juan
Ignacio Arrieta eta

Lasarte-Oriako Gizarte Zerbi-
tzuetako burua, Gorka Liza-
rraga izan ziren “Aniztasuna
eta Elkarbizitza Lasarte-Orian
2013. Diskurtsoa eta Haute-

mateak” txostena aurkeztu
zutenak.

Gorka Lizarragak azaldu
zuenez, “Lasarte-Oria jatorri
ezberdinetako herritar gehien
dituen herria da Gipuzkoan.
60-70 hamarkadetan, herria-
ren industrializazioa zela eta,

migrazio handia izan zen
estatutik. 2000. urtetik hona,
beste bolada bat egon da
estatu kanpokoa eta batez
ere, Hego Amerikakoa”.

Hau horrela izanik, herri-
tarrek batak besteengan dituz-
ten “pertzepzioak” aztertu
nahi izan ditu Udalak.

Honetarako jatorri ezber-
dineko herritarrak, euskaldu-
nak, 60-70 hamarkadetan
etorrirako pertsonak eta
hauen ondorengoak, migra-

tzaile berriak... elkarrizketatu
dituzte. 

Bakoitzaren diskurtso sub-
jektiboa aztertu da eta horren
arabera lasarteoriatarren arte-
ko hartu-emanak nolakoak
izan daitezkeen ondorioztatu
dute. Azaldu zutenez, ondo-

rio hauek kontuan izanik,
herriko elkarte eta talde des-
berdinekin bildu eta lan egin-
go du Udalak aurrerantzean. 

Lizarragak aipatu  zuen,
“txostena irakurri nahi duten
herritarrek Udalaren webgu-
nean izango dute eskuragarri”.

8 albistea

Harremanak eta iritziak dira aztertutako gaiak

Lasarte-Oriako aniztasuna aztergai

Lasarte-OOriako  Udalak  “Aniztasuna  eta  Elkarbizitza  Lasarte-
Orian  2013.  Diskurtsoa  eta  Hautemateak”  azterketa  aurkeztu
du.  Azterketako  ondorioak  kontuan  izanik,  herriko  elkarte  eta
talde  desberdinekin  bildu  eta  lan  egingo  du  Udalak.

Gorka Lizarraga eta Aztikerreko ordezkariak txostenaren aurkezpenean.

